
				এই পাতাটির মুদ্রণ সংশোধন করা প্রয়োজন। 
ম্যাচ খেলার পর ।। • ১০ নিজেদের প্রাপ্য নিজেরা আদায় করতে হবে, লড়ে জিতে নিতে হবে, আর তাহলে সেই পরিমাণে তােমরা ফুটবল খেলাও ভাল খেলবে। এককথা স্থির জেনাে জুলুমবাজিতে, যণ্ডামিতে যেমন ঘর ভাঙ্গে এমন আর কিছুতে নয়। জুলুমবাজেরা কাপুরুষ এবং এক কাপুরুষের সংসর্গে বহু কাপুরুষের সৃষ্টি হয়। সুতরাং জুলুমবাজির যদি বেশী বাড়াবাড়ি হয় তাহলে স্কুলবাড়ীর ম্যাচ খেলায় ইতি দিয়ে রাখ (ছােট ছেলেদের মধ্যে সমুচ্চ জয়ধ্বনি এবং তৎকর্তৃক ফ্ল্যশমান এবং টেবিলের ধারে উপবিষ্ট অন্যান্য জুলুমে বালকদের প্রতি অর্থব্যঞ্জক কটাক্ষ )। তারপরে পানালয়ে গিয়ে মাথা গুলান এবং নানা পচা রদি মাল খাওয়া আছে, এতে করে ভাল পড়ন-লাথি কিম্বা ভাল ধাকিয়ে কোন কালে জুয়ায় না, আমার একথা ধরে রাখ। তােমরা এখানে যথেষ্ট ভাল বীয়র পাও তাই তােমাদের পক্ষে প্রচুর। পান জিনিষটাতে চমৎকারিত্ব বা বাহাদুরি কিছুমাত্র নাই, তা তােমাদের মধ্যে কেউ কেউ যাই কেন ভাব না।
“আর একটা বিষয়ে তােমাদের একটা কথা বলতে চাই। তােমাদের মধ্যে অনেকেই মনে কর এবং মুখেও বল, কারণ আমি শুনেছি, যে এই নূতন আচাৰ্য আমাদের মধ্যে কেউ কেউ যতদিন এসেছে ততদিন আসেন নি, এরি মধ্যে ইনি পুরান দস্তুর সব বদলে দিচ্ছেন, রাগবি এবং বিশেষ করে স্কুলবাড়ী গােল্লায় গেল, পুরান রীতি রক্ষার জন্য সকলে একবার কোমর বেঁধে লাগা ‘যাগ, আর আচাৰ্য্যকে নিপাত দাও। দেখ রাগবির প্রাচীন নীতির তোমরাও যেমন অনুরাগী আমিও সেই রকম অনুরাগী। আমি এখানে তােমাদের চেয়ে বেশী দিন আছি, সময় থাকতে আমি একটা সৎপরামর্শ দিতে চাই। কারণ আমি ইচ্ছা করি না তােমরা কেহ এখান থেকে বিতাড়িত হও।

